
BO‘LAJAK OILAVIY 
SHIFOKORLARNING 

KASBIY MOTIVATSION 
RIVOJLANISHINI 

TA’MINLASHNING PEDAGOGIK 
YONDASHUVLARI

Xalmuxamedov Bobir Taxirovich
Toshkent davlat tibbiyot universiteti,

1-son oilaviy tibbiyotda ichki kasalliklar va
preventiv tibbiyot asoslari kafedrasi assistenti, mustaqli izlanuvchisi

Annotatsiya: Mazkur maqolada bo‘lajak oilaviy shifokorlarning kasbiy-motivatsion rivojlanishini ta’minlashga qaratilgan 
pedagogik yondashuvlar tizimi nazariy va didaktik jihatdan tahlil qilinadi. Tadqiqot davomida motivatsion, tizimli, kasbiy-
rivojlantiruvchi, integrativ, amaliy-faoliyatli, muammoli, kreativ va refleksiv yondashuvlarning mazmun-mohiyati ochib 
berildi hamda ularning ambulator-poliklinik terapiya fanini o‘qitish jarayonidagi o‘rni asoslab berildi. Natijada kasbiy-moti-
vatsion rivojlanish ko‘p komponentli va integrativ pedagogik tizim asosida amalga oshirilishi lozimligi isbotlandi.

Kalit so‘zlar: kasbiy motivatsiya, pedagogik yondashuv, oilaviy shifokor, refleksiya, amaliy-faoliyatli ta’lim, integratsiya.
Abstract: The article presents a theoretical and didactic analysis of pedagogical approaches aimed at ensuring the 
professional-motivational development of future family physicians. The study reveals the essence of motivational, sys-
temic, professional-developmental, integrative, practice-oriented, problem-based, creative, and reflective approaches 
and substantiates their role in teaching the discipline “Outpatient and Polyclinic Therapy.” The findings demonstrate that 
professional-motivational development should be implemented on the basis of a multi-component and integrative peda-
gogical system.

Key words: professional motivation, pedagogical approach, family physician, reflection, practice-oriented education, 
integration.
Аннотация: В статье представлен теоретико-дидактический анализ системы педагогических подходов, направ-
ленных на обеспечение профессионально-мотивационного развития будущих семейных врачей. В ходе иссле-
дования раскрыта сущность мотивационного, системного, профессионально-развивающего, интегративного, 
практико-ориентированного, проблемного, креативного и рефлексивного подходов, а также обоснована их роль в 
преподавании дисциплины “Амбулаторно-поликлиническая терапия”. В результате доказано, что профессиональ-
но-мотивационное развитие должно осуществляться на основе многокомпонентной и интегративной педагогиче-
ской системы.

Ключевые слова: профессиональная мотивация, педагогический подход, семейный врач, рефлексия, практи-
ко-ориентированное обучение, интеграция.

KIRISH
Zamonaviy tibbiy ta’lim tizimida kasbiy motivatsiya shaxsning ichki ehtiyoji, kasbga ongli munosabati va 

professional barqarorligini belgilovchi muhim omil hisoblanadi. Self-Determination Theory doirasida ichki moti-
vatsiya professional rivojlanishning asosiy psixologik mexanizmi sifatida talqin etiladi [5]. Tibbiyot talabalarida 
motivatsiya va o‘quv natijalari o‘rtasidagi bog‘liqlik ilmiy jihatdan isbotlangan [9]. Kompetensiyaga asoslangan 
ta’lim modeli kasbiy motivatsiyani rivojlantirishning samarali vositasi sifatida qaraladi [12]. Professional kompe-
tensiyani aniqlash va baholash masalalari ham kasbiy motivatsiya bilan uzviy bog‘liq [6]. Sog‘liqni saqlash 
tizimining global islohoti sharoitida tibbiy ta’limni modernizatsiya qilish zarurati ta’kidlangan [7; 10]. MDH olimlari 
kasbiy rivojlanish jarayonini refleksiya va kontekstli ta’lim bilan bog‘laydilar [10; 9; 7]. O‘zbekiston olimlari esa tibbiy 
ta’lim jarayonida kasbiy motivatsiyani pedagogik mexanizmlar orqali shakllantirish masalasini tadqiq etganlar 
[1; 2; 3]. 

Zamonaviy sog‘liqni saqlash tizimida birlamchi tibbiy yordam samaradorligi bevosita oilaviy shifokorlarning 
kasbiy tayyorgarligi va motivatsion barqarorligiga bog‘liq. Shifokorning bilim va ko‘nikmalari yetarli bo‘lishi 

mumkin, biroq kasbiy motivatsiya shakllanmagan taqdirda professional faoliyatda yuqori natijalarga erishish 
qiyinlashadi. Shu bois kasbiy motivatsiya tibbiy ta’lim tizimining strategik ustuvor yo‘nalishlaridan biri sifatida 
e’tirof etilmoqda [5; 7]. Kasbiy motivatsiya shaxsning ichki ehtiyoji, kasbga ongli munosabati va professional 
identifikatsiyasini belgilovchi omil hisoblanadi. Self-Determination Theory doirasida ichki motivatsiya kasbiy 
barqarorlik va o‘z-o‘zini rivojlantirishning asosiy psixologik mexanizmi sifatida talqin etiladi [5]. Tibbiyot talaba-
larida motivatsiya va akademik muvaffaqiyat o‘rtasida bevosita bog‘liqlik mavjudligi ilmiy jihatdan asoslangan [9]. 
Shu nuqtai nazardan, bo‘lajak oilaviy shifokorlarning kasbiy motivatsion rivojlanishini ta’minlashning pedagogik 
yondashuvlarini aniqlash va tizimlashtirish dolzarb ilmiy muammo hisoblanadi.

TADQIQOT METODOLOGIYASI
Qo‘llanilgan metodlar: ilmiy adabiyotlarni qiyosiy tahlil qilish; pedagogik yondashuvlarni tizimlashtirish; 

ambulator-poliklinik terapiya fanining didaktik imkoniyatlarini o‘rganish.

MAVZUGA OID ADABIYOTLAR SHARHI
Bo‘lajak oilaviy shifokorlarning kasbiy motivatsiyasini rivojlantirish murakkab, ko‘p komponentli va inte-

grativ jarayon bo‘lib, u faqat bilimlar yig‘indisi bilan emas, balki tizimli, faoliyatga yo‘naltirilgan va kompetensi-
yaviy asoslangan pedagogik yondashuvlar orqali amalga oshiriladi. Ayniqsa, ambulator-poliklinik terapiya fanini 
o‘qitishda nazariya va amaliyot uyg‘unligi, real klinik vaziyatlar, refleksiya va mustaqil qaror qabul qilish jarayon-
lari muhim ahamiyatga ega. Kasbiy motivatsiya masalasi psixologiya va pedagogika fanlarida keng o‘rganilgan. 

A. Bandura tomonidan ishlab chiqilgan “self-efficacy” nazariyasi shaxsning o‘z imkoniyatlariga bo‘lgan 
ishonchi motivatsiyani shakllantirishda muhim omil ekanligini ko‘rsatadi [4]. Ryan va Deci esa ichki va tashqi 
motivatsiya farqini asoslab, ichki motivatsiya barqaror rivojlanish omili ekanligini ta’kidlaydilar [5]. MDH olimlari 
kasbiy rivojlanish masalasini tizimli va refleksiv yondashuv asosida talqin etadilar. Mitina professional o‘sishni 
shaxsning ichki rivojlanish jarayoni bilan bog‘laydi [10]. Verbitskiy kontekstli ta’lim nazariyasini ishlab chiqib, real 
kasbiy vaziyatlarga asoslangan o‘qitish motivatsiyani kuchaytirishini ta’kidlaydi [13]. Zeer esa kasbiy rivojlanishni 
bosqichli jarayon sifatida izohlaydi [5].

TAHLIL VA NATIJALAR
Tahlillar asosida bo‘lajak oilaviy shifokorlarning kasbiy motivatsion rivojlanishini ta’minlashda quyidagi 

pedagogik yondashuvlar majmuasi aniqlanib, asoslandi: 

1.	 Motivatsion yondashuv. Motivatsion yondashuv talabalarda shifokorlik kasbiga nisbatan ichki ehtiyoj va 
barqaror qiziqishni shakllantirishga qaratilgan. Ambulator-poliklinik terapiya fanida real klinik vaziyatlar, rol 
o‘ynash va muammoli topshiriqlarning qo‘llanilishi talabalarning faol ishtirokini ta’minlaydi. Talaba o‘zini 
mutaxassis sifatida his etadi va kasbiy ahamiyatni anglaydi. 

2.	 Tizimli yondashuv. Kasbiy motivatsiyani alohida elementlar sifatida emas, balki yaxlit tizim sifatida shakl
lantirishni nazarda tutadi. Nazariya, amaliyot, qadriyat va motivatsion omillar bosqichma-bosqich rivojlan-
tiriladi. 

3.	 Kasbiy rivojlantirish yondashuvi. Kasbiy qadriyatlar, empatiya, tibbiy etika va mas’uliyatni shakllanti
rishga yo‘naltirilgan. Bu yondashuv shifokorlik kasbini yuksak insonparvar kasb sifatida anglashga xizmat 
qiladi. 

4.	 Integratsiyalashgan yondashuv. Nazariya va amaliyot uyg‘unligini ta’minlaydi. Anatomiya, fiziologiya, 
farmakologiya va klinik bilimlar real vaziyatda integratsiyalashadi. 

5.	 Amaliy-faoliyatli yondashuv. Talabalarni real ambulator vaziyatlarga jalb etish orqali kasbiy kompetensi-
yani shakllantiradi.

6.	 Muammoli yondashuv. Klinik muammolarni tahlil qilish orqali tanqidiy va mantiqiy fikrlashni rivojlantiradi.

7.	 Kreativ yondashuv. Nostandart fikrlash va moslashuvchan qaror qabul qilish ko‘nikmalarini rivojlantiradi.

8.	 Refleksiv yondashuv. O‘z faoliyatini tahlil qilish, o‘z-o‘zini baholash hamda kasbiy o‘sishni ta’minlaydi. 
Yuqoridagi holatlar tahlili shuni ko‘rsatadiki, bo‘lajak oilaviy shifokorlarning kasbiy motivatsion rivojla
nishini ta’minlashda birgina pedagogik yondashuv bilan cheklanib bo‘lmaydi. Mazkur jarayon o‘zaro uzviy 
bog‘langan va bir-birini to‘ldiruvchi pedagogik yondashuvlar majmuasi asosida tashkil etilishi lozim.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

415

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(2)-son

1-rasm: Bo‘lajak oilaviy shifokorlarning kasbiy motivatsion rivojlanishini ta’minlashning pedagogik yondashuvlar 
majmuasi

Motivatsion yondashuv – bu bo‘lajak oilaviy shifokorlarni tayyorlash jarayonida talabalarda shifokorlik 
kasbiga nisbatan barqaror ichki ehtiyoj, kasbiy qiziqish va ongli munosabatni shakllantirishga yo‘naltirilgan 
pedagogik yondashuv bo‘lib, u ta’lim mazmuni, metodlari va texnologiyalarini talabaning shaxsiy hamda 
kasbiy maqsadlari bilan uyg‘unlashtirish orqali kasbiy faoliyatga bo‘lgan motivatsion faollikni rivojlantirishni 
nazarda tutadi. Ambulator poliklinik terapiya fanini o‘qitishda motivatsion yondashuvning didaktik imkoniyatlari 
ayniqsa yaqqol namoyon bo‘ladi. Ushbu fan bo‘lajak oilaviy shifokorning kundalik amaliy faoliyati bilan bevosita 
bog‘liq bo‘lib, talabalar tomonidan o‘rganilayotgan nazariy bilimlarning real klinik ahamiyatini ochib berishga 
imkon yaratadi. Bunda klinik vaziyatlarga asoslangan topshiriqlar, muammoli holatlar, rol o‘ynash elementlari 
va refleksiv muhokamalar qo‘llanilishi talabalarning faol ishtirokini ta’minlaydi. Natijada talaba o‘zini bo‘lajak 
mutaxassis sifatida his eta boshlaydi, o‘z bilim va ko‘nikmalarining kasbiy ahamiyatini anglaydi hamda ularni 
chuqurroq o‘zlashtirishga intiladi. 

Tizimli yondashuv – mohiyatan kasbiy motivatsiyani shakllantirish va rivojlantirish jarayonini alohida 
elementlar yig‘indisi sifatida emas, balki o‘zaro uzviy bog‘langan, maqsadga yo‘naltirilgan va dinamik rivoj
lanib boruvchi yaxlit tizim sifatida tashkil etishdan iborat. Tizimli yondashuv kasbiy tayyorgarlikning barcha 
tarkibiy qismlarini yagona konseptual asosda birlashtirishga xizmat qiladi. Ambulator poliklinik terapiya fanini 
o‘qitishda tizimli yondashuv nazariy bilimlar, amaliy ko‘nikmalar, kasbiy qadriyatlar va motivatsion omillarni 
yagona tizimda integratsiyalash imkonini beradi. Tizimli yondashuv ta’lim jarayonining bosqichma-bosqich va 

izchil tashkil etilishini taqozo etadi. Kasbiy motivatsiyani rivojlantirish jarayoni dastlab qiziqish va ehtiyojlarni 
aniqlashdan boshlanib, keyinchalik barqaror kasbiy motivlar, qadriyatlar hamda kasbiy pozitsiyaning shaklla
nishi bilan yakunlanadi. Har bir bosqich oldingi natijalarga tayanadi va keyingi rivojlanish uchun asos yaratadi. 
Ushbu izchillik talabalarda kasbiy rivojlanishning mantiqiy ketma-ketligini anglashga yordam beradi. 

Kasbiy rivojlantirish yondashuvi – shifokorlik kasbiga xos bo‘lgan axloqiy, ma’naviy, ijtimoiy va profes-
sional qadriyatlarni talabalarda shakllantirish hamda ularni kelajakdagi kasbiy faoliyatda barqaror namoyon 
etishga yo‘naltirilganligi bilan izohlanadi. Kasbiy rivojlantirish yondashuvi shifokorlik faoliyatini nafaqat bilim 
va ko‘nikmalar majmui, balki yuksak insoniy fazilatlar bilan uyg‘unlashgan ijtimoiy ahamiyatga ega kasb sifa-
tida anglashga xizmat qiladi. Bo‘lajak oilaviy shifokorlarda bemorga hurmat, tibbiy etikaga rioya qilish, kasbiy 
burch va mas’uliyat, halollik, insonparvarlik kabi qadriyatlarning shakllanishi ularning kasbiy motivatsiyasini 
mustahkamlaydi hamda kasbiy faoliyatga ongli va mas’uliyatli yondashuvni ta’minlaydi. Kasbiy rivojlantirish 
yondashuvi natijasida bo‘lajak oilaviy shifokorlarda kasbiy mas’uliyat, bemorga nisbatan empatiya, tibbiy 
etikaga sadoqat va ijtimoiy burchni anglash kabi sifatlar shakllanadi. Ushbu qadriyatlar talabalarning kasbiy 
motivatsiyasini mustahkamlab, ularning nazariy bilimlarni ongli o‘zlashtirishiga, amaliy faoliyatda mustaqil va 
mas’uliyatli qarorlar qabul qilishiga xizmat qiladi.

Integratsiyalashgan yondashuv – ta’lim jarayonida nazariy bilimlar, amaliy ko‘nikmalar, kasbiy motivatsiya 
va qadriyatlarni yagona didaktik tizimda uyg‘unlashtirishga qaratilganligi bilan tavsiflanadi. Integratsiyalashgan 
yondashuv bo‘lajak mutaxassisni tayyorlashda alohida fanlar doirasidagi bilimlarni parchalangan holda emas, 
balki ularning o‘zaro bog‘liqligi va kasbiy faoliyatdagi yagona maqsadga yo‘naltirilganligini ta’minlashga xizmat 
qiladi. Ambulator poliklinik terapiya fanini o‘qitishda talabalarning anatomiya, fiziologiya, farmakologiya, 
patologiya kabi fanlardan olgan bilimlari real klinik vaziyatlar asosida birlashtiriladi. Natijada talaba muayyan 
kasallikni baholash jarayonida turli fanlarga oid bilimlarni kompleks tarzda qo‘llashga o‘rganadi, bu esa kasbiy 
fikrlashning shakllanishiga ijobiy ta’sir ko‘rsatadi. Integratsiyalashgan yondashuvni amalga oshirish ta’lim 
jarayonini samarali tashkil etish uchun muayyan didaktik shartlarni talab etadi. Jumladan, fanlararo hamkorlik 
asosida ishlab chiqilgan o‘quv dasturlari, klinik vaziyatlarga asoslangan mashg‘ulotlar, nazariya va amaliyotni 
uyg‘unlashtiruvchi o‘qitish metodlaridan foydalanish muhim hisoblanadi. Bunday sharoitda talaba o‘z bilimlarini 
mustaqil ravishda integratsiyalashga, murakkab kasbiy vazifalarni hal etishga tayyor bo‘ladi. 

Amaliy-faoliyatli yondashuv – mohiyatan talabalarning kasbiy bilim, ko‘nikma va malakalarni bevosita 
amaliy faoliyat jarayonida egallashini ta’minlash, ularni real kasbiy vaziyatlarda faol subyekt sifatida ishtirok 
etishga yo‘naltirishdan iborat. Amaliy-faoliyatli yondashuv shaxsning kasbiy rivojlanishida “bilish – bajarish – 
tahlil qilish” ketma-ketligini ta’minlovchi samarali mexanizm sifatida namoyon bo‘ladi. Mazkur yondashuvda 
ta’lim jarayoni kasbiy faoliyat modeliga maksimal darajada yaqinlashtiriladi. Ambulator poliklinik terapiya fanini 
o‘qitishda bu talabalarni bemorlarni qabul qilish, dastlabki diagnostika o‘tkazish, davolash va profilaktik tavsi-
yalar berish jarayonlariga bosqichma-bosqich jalb etish orqali amalga oshiriladi. Mazkur yondashuv doirasida 
o‘qitish metodlari sifatida klinik mashg‘ulotlar, simulyatsiya, rol o‘ynash, amaliy topshiriqlar va mustaqil faoliyat 
elementlaridan foydalaniladi. Talabaning mustaqil faoliyati, tashabbuskorligi va mas’uliyati qo‘llab-quvvatlanadi, 
bu esa kasbiy kompetensiyalarning bosqichma-bosqich shakllanishiga zamin yaratadi. 

Muammoli yondashuv – o‘quv jarayonini talabalarning real kasbiy vaziyatlar bilan to‘qnashuviga asoslash 
orqali ularda kasbiy fikrlash, mantiqiy tahlil va ijodiy yechimlarni ishlab chiqish qobiliyatini rivojlantirishga 
qaratilgan. Ambulator poliklinik terapiya fanida bu yondashuv bemorning shikoyatlari, murakkab simptomlar 
va noaniq klinik holatlar asosida tashkil etiladi. Talabalar ushbu muammoli vaziyatni tahlil qilib, mavjud nazariy 
bilimlar va amaliy ko‘nikmalarni safarbar etadilar, optimal tashxis va davolash strategiyasini ishlab chiqadilar. 
Shu bilan birga, talaba kasbiy qarorlar qabul qilishda mas’uliyatni his etadi va o‘z kasbiy harakatlarini baho-
lashga o‘rganadi. Muammoni mustaqil hal etish jarayonida erishilgan natija talabalarda kasbiy qoniqish, o‘z 
imkoniyatlariga ishonch va kasbga nisbatan ijobiy munosabatni yuzaga keltiradi. Talabalar o‘z qarorlarini 
asoslash, turli yechimlarni solishtirish va tanlab olish orqali ichki motivatsiyani rivojlantiradilar. Ta’lim jarayo
nida muammoli yondashuvni interfaol metodlar bilan uyg‘un qo‘llashda klinik vaziyatlarni tahlil qilish, guruhiy 
muhokama, rolli o‘yinlar, refleksiv tahlil va simulyatsiya mashg‘ulotlari muhim o‘rin tutadi. 

Kreativ yondashuv – shifokorlik faoliyatini faqat tayyor algoritmlar asosida bajariladigan jarayon sifatida 
emas, balki doimiy tahlil, izlanish va innovatsion yechimlarni talab etuvchi murakkab kasbiy faoliyat sifatida 
anglashga xizmat qiladi. Kreativ yondashuv doirasida o‘qitishda interfaol metodlar, loyiha asosida o‘qitish, klinik 
vaziyatlarni modellashtirish, rol o‘ynash va guruhiy muhokamalardan foydalaniladi. Talabalar bir xil klinik holatga 
turli nuqtai nazardan yondashishni o‘rganadilar, muqobil diagnostika va davolash strategiyalarini taklif qiladilar 
hamda ularni asoslab beradilar. Bu esa tanqidiy va ijodiy fikrlashning uyg‘un rivojlanishiga xizmat qiladi.

Reflektiv yondashuv – talabaning o‘z fikri, faoliyati va qarorlarini tanqidiy tahlil qilishga asoslangan metodik 
yondashuv bo‘lib, o‘qitish jarayonida o‘z-o‘zini baholash va o‘z faoliyatini tahlil qilish ko‘nikmalarini shakllanti-
radi, klinik qaror qabul qilishda tanqidiy fikrlashni rivojlantiradi hamda bemor bilan muloqotda hissiy barqarorlik 
va empatiyani hosil qilish orqali ta’lim jarayonining samaradorligi va jozibadorligini ta’minlaydi.

XULOSA
Kasbiy motivatsion rivojlanish ko‘p komponentli pedagogik jarayon hisoblanadi. Uni ta’minlashda sakkizta 

o‘zaro bog‘liq yondashuv majmuasi muhim rol o‘ynaydi. Ambulator-poliklinik terapiya fanini o‘qitishda mazkur 
yondashuvlar kompleks qo‘llanganda barqaror kasbiy motivatsiya shakllanadi. Ishlab chiqilgan model tibbiy 
ta’lim amaliyotiga joriy etilishi mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

